
MRSA – (ᒪᑎᓯᓕᓐᒧᑦ ᓴᙱᑦᑎᑉᐸᓪᓕᐊᔪᑦ ᖁᐱᕐᕈᕋᓛᑦ) 

ᐊᖏᕐᕋᕆᔭᐅᔪᓂᒃ ᑲᒪᒋᔭᐅᔪᓄᑦ ᐋᓐᓂᐊᓯᐅᖅᑎᐅᔪᓄᑦ 

ᐊᖏᕐᕋᕆᔭᐅᔪᓂᒃ ᑲᒪᒋᔭᐅᔪᑦ ᖃᐅᔨᓴᖅᑕᐅᒋᐊᖃᖅᐹ ᒪᑎᓯᓕᓐᒧᑦ ᓴᙱᑦᑎᑉᐸᓪᓕᐊᔪᑦ ᖁᐱᕐᕈᕋᓛᓄᑦ? 

ᐃᑲᔪᖅᑕᐅᖃᑦᑕᖅᑐᑦ ᐋᓐᓂᐊᕈᑕᐅᖃᑦᑕᖅᑐᓂᒃ ᐱᖃᙱᑉᐸᑕ ᖃᐅᔨᓴᖅᑕᐅᒋᐊᖃᙱᑦᑐᑦ 
ᒪᑎᓯᓕᓐᒧᑦ ᓴᙱᑦᑎᑉᐸᓪᓕᐊᔪᑦ ᖁᐱᕐᕈᕋᓛᓄᑦ. 

ᖃᖓᒃᑯᓕ ᖃᐅᔨᓴᖅᑕᐅᒋᐊᖃᕐᒪᑕ ᒪᑎᓯᓕᓐᒧᑦ ᓴᙱᑦᑎᑉᐸᓪᓕᐊᔪᑦ ᖁᐱᕐᕈᕋᓛᓄᑦ? 

ᐊᖏᕐᕋᕆᔭᐅᔪᓂᑦ ᑲᒪᒋᔭᐅᖃᑦᑕᖅᑐᑦ ᐋᓐᓂᐊᖃᖅᑑᔮᖅᑐᑦ ᐊᒻᒪᑎᕐᓂᖃᖅᑰᔨᔪᐃᓪᓗ ᐊᒻᒪᑎᖓᒍᑦ ᒥᓱᒃᑕᐅᓗᓂ. 
ᓱᕐᓗᒃᑯᑦ ᐊᑯᐊᒃᑯᓪᓘᓐᓃᑦ ᒥᓱᒃᑕᐅᙲᒃᑲᓗᐊᕐᓗᓂ. 

ᓄᑖᓂᑦ ᐊᒻᒪᑎᕐᓂᑦ ᓴᖅᑭᑦᑐᖃᖅᐸᑦ ᐊᐅᓚᔾᔭᕈᓐᓇᙱᑦᑐᓂᑦ ᐃᑲᔪᖅᑕᐅᖃᑦᑕᖅᑐᓂ ᐊᒻᒪᑎᕐᓂᐅᔪᖅ ᒥᓱᒃᑕᐅᓗᓂ 
ᒪᑎᓯᓕᓐᒧᑦ ᓴᙱᑦᑎᑉᐸᓪᓕᐊᔪᑦ ᖁᐱᕐᕈᐊᕐᔪᖃᕐᒪᖔ. ᖃᐅᔨᓴᐅᑎᒥᓂᖓ ᑕᐃᒪᐃᑦᑐᖃᙱᓐᓂᕋᐃᒃᐸᑦ 
ᒥᓱᒃᑕᐅᒃᑲᓐᓂᙱᓪᓗᓂ ᑭᓯᐊᓂ ᐊᓯᔾᔨᖅᑐᖃᖅᐸᑦ ᐊᒥᕐᓗᒃᑐᒥᑦ ᐊᒻᒪ/ᐅᕝᕙᓘᓐᓃᑦ ᐊᒻᒪᑎᖓᓂ. 

ᐊᖏᕐᕋᕆᔭᐅᔪᒥᑦ ᐃᑲᔪᖅᑕᐅᖃᑦᑕᖅᑐᖅ ᒪᑎᓯᓕᓐᒧᑦ ᓴᙱᑦᑎᑉᐸᓪᓕᐊᔪᑦ ᖁᐱᕐᕈᕋᓛᖃᖅᐸᓕ? 

ᐃᓂᓪᓚᖓᑎᑕᐅᔪᖅ ᒪᑎᓯᓕᓐᒧᑦ ᓴᙱᑦᑎᑉᐸᓪᓕᐊᔪᑦ ᖁᐱᕐᕈᐊᕐᔪᖃᖅᐸᑦ (ᓲᕐᓗ ᐃᓂᓪᓚᖓᑎᑕᐅᔪᖅ 
ᐋᖅᑭᒃᑕᐅᓴᕋᐃᑦᑐᒥᑦ ᐅᕝᕙᓘᓐᓃᑦ ᐊᑯᓂᐊᓗᒃ ᑲᒪᒋᔭᐅᔭᕆᐊᓕᖕᒥ ᑕᐃᑲᓂᓗ ᐱᖃᕐᓂᕋᖅᑕᐅᓚᐅᖅᐸᑕ) 
ᐊᑦᑐᖅᑕᐅᓂᕐᒧᑦ ᐅᔾᔨᖅᓱᑦᑎᐊᕆᐊᖃᕐᓂᕐᒦᑎᑕᐅᓗᑎᑦ. 

ᖃᐅᔨᓴᕈᑕᐅᔪᒥᓂᖅ ᓇᓗᓇᐃᖅᓯᒃᐸᑦ ᑲᒪᒋᔭᐅᔪᖅ ᖁᐱᕐᕈᕋᓛᖃᕐᓂᖓᓂ, ᐊᑦᑐᖅᑕᐅᓂᕐᒧᑦ ᐅᔾᔨᖅᓱᑦᑎᐊᕆᐊᖃᕐᓂᕐᒥᒃ 
ᒪᓕᑦᑕᐅᑦᑎᐊᕆᐊᓕᒃ ᐋᓐᓂᐊᖅᑐᓕᕆᔨᓕᒫᑦᑎᐊᓄᑦ ᐃᓯᖅᐸᓪᓕᐊᔪᓄᑦ ᑲᒪᒋᔭᐅᔫᑉ ᐃᓪᓗᖓᓄᑦ. 

ᒪᑎᓯᓕᓐᒧᑦ ᓴᙱᑦᑎᑉᐸᓪᓕᐊᔪᑦ ᖁᐱᕐᕈᕋᓛᖃᖅᑐᑦ ᐅᓪᓘᑉ ᐃᓱᐊᓂᖔ ᑕᑯᔭᐅᕙᓪᓗᑎᑦ. 

ᑭᓱᓂᑦ ᐅᔾᔨᖅᓱᑦᑎᐊᕆᐊᖃᖅᐸᑦ ᒪᑦᑐᓯᕐᓂᒃ ᐊᓯᔾᔩᑎᓪᓗᒋᑦ? 

ᒪᑦᑐᓯᒥᓃᑦ ᐊᐅᒃᑕᔫᒧᑦ ᐴᕐᒧᑦ ᐴᑦᑎᐊᕐᓗᒋᑦ, ᕿᓚᑦᑎᐊᕐᓗᒍ ᐊᑦᑕᐅᑎᒧᑦ ᐃᒋᓪᓗᒍ. ᐊᒡᒐᑎᑦ ᐅᐊᓴᕐᓗᒋᑦ 
ᑲᒪᒋᔭᖃᕇᕈᕕᑦ ᒪᑦᑐᓯᓂᑦ. 

ᐊᒡᒑᖕᓂᒃ ᐊᑐᖃᑦᑕᕐᓗᑎᑦ ᒪᑦᑐᓯᕐᒥᑦ ᐊᓯᔾᔩᓂᐊᓕᕋᐃᒍᕕᑦ ᑲᒪᒋᔭᖃᖅᑐᖅ ᐊᑦᑐᖅᓯᓂᐊᖅᐸᑦ ᒪᒃᐱᖓᔪᒥᑦ ᐅᕕᓂᕐᒥᑦ. 

ᖃᓂᕐᒧᑦ ᒪᑐᐊᑦ ᐊᑐᖅᑕᐅᖃᑦᑕᕆᐊᓖᑦ ᑯᕝᕕᕆᔪᖃᑐᐃᓐᓇᕆᐊᖃᖅᐸᑦ ᑎᒥᒦᙶᖅᑐᓂᓪᓘᓐᓃᑦ 
ᖃᐅᓯᖅᑐᓂᒃ ᑲᒪᒋᔭᖃᖅᑎᓪᓗᓂ ᐃᑲᔪᖅᑕᐅᕆᐊᓕᖕᒥ. 

ᑐᑭᓯᒋᐊᕈᑎᒃᓴᒃᑲᓐᓂᕐᓄᑦ ᑕᑯᒋᐊᕐᓗᒍ: www.ccar-ccra.com  
www.health.gov.on.ca/english/providers/program/infectious/pidac/pidacmn.html  
 
 
ᐃᓱᒫᓘᑎᖃᕈᕕᑦ ᐊᐱᖅᑯᑎᒃᓴᖃᕈᕕᓪᓘᓐᓃᑦ ᓄᓇᓕᓐᓂ ᐋᓐᓂᐊᕐᕖᑦ ᐅᕝᕙᓘᓐᓃᑦ ᐅᖁᒪᐃᓐᓂᕐᓂᐊᕐᕕᖕᒧᑦ 
ᖃᐅᔨᒋᐊᕐᓗᑎᑦ. 

